
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൮

ൽനിന്ന എടുക്കുമ്പോൾ കല്ല മണ്ണ മുലായ വസ്തുക്കളോട കൂടിയിരിക്കയാ
ൽ അവയെ വേർതിരിപ്പാനും ഉരുക്കുവാനും നെപ്പാളംകാൎക്ക വശം ഇ
ല്ല.

മതം.—നെപ്പാളംകാരിൽ ചിലർ ഇന്ദുമതക്കാരും ചിലർ ബൌദ്ധ
 മതക്കാരും മറ്റ ചിലർ മഹമ്മതകാരും ആകുന്നു.

വിശേഷാദികൾ.—ഇന്ദുമതക്കാർ വന്ദിച്ചുവരുന്ന സാളഗ്രാമ
ക്കല്ലുകൾ ഗണ്ഡക എന്ന ആറ പുറപ്പെടുന്നിടത്തുനിന്ന എടുക്കുന്നത കൊ
ണ്ട ആ ഭാഗത്തിന്ന സാളഗ്രാമീ എന്ന പേർ പറഞ്ഞ വരുന്നു.

ചോ. ഇന്ദുമതക്കാർ സാളഗ്രാമക്കല്ലുകളെ വന്ദിക്കുന്നത എന്തിന?

ഉ. ആ മാതിരികല്ലുകൾ എവിടെ എങ്കിലും ഏറിയ കാലമായിട്ട വെ
ള്ളത്തിൽ കിടന്നാൽ പുഴുക്കൾ അവയെ കടിച്ച തുളെയ്ക്കും ബ്രാഹ്മണർ മു
തലായ ആളുകൾ ൟ മാതിരി തുളകളെ കുറിച്ച പറയുന്നത എന്തെന്നാ
ൽ വിഷ്ണു തന്നെ ആ തുളകളെ ഉണ്ടാക്കി അവയിൽ ആവസിക്കുന്നു എ
ന്നാകുന്നു. അന്ധതയുള്ള തുളയന്മാർ ആ കഥയെ വിശ്വസിക്കയും ചെയ്തു
 വരുന്നു. നെപ്പാളംകാർ ധാന്യം മുതലായവയെ ചെറിയ നെയ്പട്ടുകളിൽ
 കെട്ടി ചുമടാക്കി ആടുകളുടെയും കോലാടുകളുടെയും പുറത്ത വച്ച ആ
 നാട്ടിലെ മലകളിൽ കൂടി വലിയ കൂട്ടമായി നടത്തി ചുമപ്പിച്ചുവരുന്നു
 അവയെ ആട്ടിടയന്മാരും നായ്കളും സൂക്ഷിക്കയും മണി കഴുത്തെൽ കെ
ട്ടി ശീലിപ്പിച്ച മുട്ടാടുകൾ മുമ്പിൽ നടന്ന വഴി കാണിച്ച നടത്തിക്കയും
 ചെയ്തവരുന്നു.

സാക്ഷാൽ ഇന്ദുസ്താനിലെ പ്രധാന ദേശ
ങ്ങളുടെ വിവരം.

൧. ലഹോർ അല്ലെങ്കിൽ പഞ്ചാബ എന്ന
 ദേശത്തെ കുറിച്ച.

അതിരുകൾ.—ലഹോറിന്റെ വടക്ക ഭാഗം കാശ്മീറിനാലും കി
ഴക്ക സത്ത്ലജ എന്ന ആറ്റിനാലും തെക്ക മൂൽതാനാലും പടിഞ്ഞാറ ഇന്ദ
സ്സ എന്ന ആറ്റിനാലും അതൃത്തിയാക്കപ്പെട്ടിരിക്കുന്നു.

പ്രധാന അംശങ്ങൾ.—ലഹോർ എന്ന ദേശം രണ്ടായിട്ട
 പകുക്കപ്പെട്ടിരിക്കുന്നു. അത ഏതേത എന്നാൽ കോഹിസ്താൻ മലപ്ര
ദേശം എന്നും താണ പഞ്ചാബ എന്നും ആകുന്നു.

പ്രധാന നഗരികൾ.—ലഹോറിലെ പ്രധാന നഗരി ല
ഹോർ എന്ന തന്നെ പേരുള്ളതാകുന്നു. ഇത കൂടാതെ അത്തോക്ക എ
ന്നും രാവുൽപിന്ദി എന്നും രോതാസ എന്നും കിഷ്ടാവാർ എന്നും അമ്രി
തസർ എന്നുമുള്ള പട്ടണങ്ങൾ ൟ ദേശത്തിൽ ഉണ്ട.

അത്തോക്ക എന്ന പട്ടണം ഇന്ദസ്സിന്റെ കിഴക്ക വശത്ത പണിയിക്ക
പ്പെട്ടിരിക്കുന്നു. മഹാനായ ആലക്സന്ത്രയോസും തെമൂരും നെദർശാ
യും ഇന്ദ്യായെ ജയിപ്പാനായിട്ട വന്നപ്പോൾ ൟ സ്ഥലത്ത വച്ച ഇന്ദ
സ്സിനെ കടന്നവന്നു.

